
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 30-Ի N 718-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ

	1.  Առողջապահության նախարարություն 
	18.12.2025թ.

	
	N ԱԱ/04/40731-2025

	 «Հայաստանի Հանրապետության կառավարության 2020 թվականի ապրիլի 30-ի N 718-Ն որոշման մեջ լրացում կատարելու մասին» ՀՀ կառավարության որոշման նախագիծը (այսուհետև՝ Նախագիծ) վերաբերյալ առաջարկում եմ․
Նախագծի հավելված 1-ի հարցաշարի 6-րդ կետի «Հղում նորմատիվ իրավական ակտերին» սյունակում նշված է «Առողջապահության նախարարի 2006 թվականի օգոստոսի 16-իN 933-Ն հրաման, գլուխ 5, կետ 5.3, աղյուսակ 1» հղումը, խմբագրել հետևյալ կերպ՝ «Առողջապահության նախարարի 2006 թվականի օգոստոսի 16-ի N 933-Ն հրաման, գլուխ 5, կետ 5.3, կետ 5․5, գլուխ 2 աղյուսակ 1, աղյուսակ 2, աղյուսակ 3, աղյուսակ 4, աղյուսակ 5»։ 
	
1.Մասամբ է ընդունվել

Դիտարկումը ընդունվել է ի գիտություն, միաժամանակ, առաջարկվող աղյուսակների (NN 1, 2) ներառման հարցը կքննարկվի լրացուցիչ և սահմանված կարգով կավելացվի Կառավարության 2020 թվականի ապրիլի 30-ի N 718-Ն որոշման հավելված N 4-ում՝ հաշվի առնելով այն հանգամանքը, որ Նախագծով Ռադիոհաճախականության տիրույթի էլեկտրամագնիսական ճառագայթումների ինտենսիվության չափումները նախատեսվում են իրականացնել բնակելի տարածքներում, մինչդեռ նշված աղյուսակները վերաբերվում են աշխատանքային վայրերում տեղակայված ալեհավաքներին։ 


	2. Առողջապահական և աշխատանքի տեսչական մարմին 
	10.12.2025թ.

	
	N  01/27037-2025

	Առողջապահական և աշխատանքի տեսչական մարմնում քննարկվել է «Հայաստանի Հանրապետության կառավարության 2020 թվականի ապրիլի 30-ի 
N 718-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որի վերաբերյալ առաջարկություններ չկան:
	
Ընդունվել է


	3.  Աշխատանքի և սոցիալական հարցերի նախարարություն
	24.12.2025թ.

	
	N ԱԹ/ԳԽ-2/38460-2025

	«Հայաստանի Հանրապետության կառավարության 2020 թվականի ապրիլի 30-ի N 718-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։
	Ընդունվել է.


	4.  Էկոնոմիկայի նախարարություն
	17.12.2025թ.

	
	N 01/28914-2025

	Ուսումնասիրելով «Հայաստանի Հանրապետության կառավարության 2020 թվականի ապրիլի 30-ի N 718-Ն որոշման մեջ լրացում կատարելու մասին» Կառավարության որոշման նախագիծը՝ առաջարկում ենք նախագծի հավելվածի «4․ Ծանոթագրություններ» բաժինը ներառել «3․ Հարցաշար» բաժնից առաջ՝ տրամաբանական հաջորդականությունն ապահովելու նպատակով։ 
Միաժամանակ հստակեցման կարիք ունի նախագծի հավելվածի «Հարցաշար» բաժնի աղյուսակի կշռի 3 միավորի սահմանումը, մասնավորապես՝ ինչ սկզբունքով է ընտրվել նշված միավորը։
	1. Չի ընդունվել.
Կառավարության 2020 թվականի ապրիլի 30-ի թիվ 718-Ն որոշմամբ արդեն իսկ հաստատված են ստուգաթերթերի միասնական և կիրառվող ձևաչափերը, որոնք հիմք են հանդիսացել նոր ստուգաթերթի (գլուխների) մշակման համար։ Բացի այդ առաջարկվող փոփոխությունը կարող է խախտել ձևաչափերի տրամաբանական հաջորդականությունն ու առաջացնել տարընթերցման հնարավոր ռիսկեր տեսուչների մոտ։

2. Չի ընդունվել.
Նախագծի հավելվածի «Հարցաշար» բաժնի աղյուսակում կշռային միավորների հստակ թվային սահմանում նախատեսված չէ (նաել` Կառավարության 2019 թվականի օգոստոսի 22-ի թիվ 1124-Ն որոշում)։
Միաժամանակ, կիրառվող մեթոդաբանության շրջանակում տվյալ չափորոշիչի համար առավելագույն միավորը սահմանվել է 3, որը բխում է հարցաշարի կառուցվածքային տրամաբանությունից և գնահատման համակարգում համաչափության ապահովման անհրաժեշտությունից։

	5.  Ֆինանսների նախարարություն

	26.12․2025թ.

	
	N 01/11-1/29293-2025

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2020 թվականի ապրիլի 30-ի N 718-Ն որոշման մեջ լրացում կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:

	Ընդունվել է.



	6. Արդարադատության նախարարություն

	11․02․2026թ.

	
	N /27.2.1/5462-2026

	Ի պատասխան Ձեր՝ 2026 թվականի հունվարի 19-ի թիվ /51.62/1322-2026 գրության՝ կից ներկայացվում է « Հայաստանի Հանրապետության կառավարության 2020 թվականի ապրիլի 30-ի N 718-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
[bookmark: _Hlk44258232]«Հայաստանի Հանրապետության կառավարության 2020 թվականի ապրիլի 30-ի N 718-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ

1.«Հայաստանի Հանրապետության կառավարության 2020 թվականի ապրիլի 30-ի N 718-Ն որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ նախագիծ) 1-ին կետում «(այսուհետև՝ Որոշում) մեջ կատարել հետևյալ լրացումը՝ 1) Որոշման» բառերն առաջարկում ենք հանել, իսկ 2-րդ կետում «Որոշման» բառն անհրաժեշտ է նշել փոքրատառով։
2․Նախագծի հավելվածի անվանումից անհրաժեշտ է հանել «Հավելված N 1, ՀՀ կառավարության 2020 թվականի ապրիլի 30-ի N 718-Ն որոշում» բառերը՝ նկատի ունենալով, որ N 1 հավելվածում լրացվում է 1․26 ստուգաթերթը, այլ ոչ թե ամբողջ հավելվածն է շարադրվում նոր խմբագրությամբ, իսկ չակերտներն անհրաժեշտ է բացել վերնագրից առաջ՝ ինկորպորացման խնդիրներից խուսափելու նպատակով։
	3․Հավելվածի 2-րդ գլխի 1-ին կետում «հասցե» բառն անհրաժեշտ է փոխարինել «բնակության վայրը» բառերով՝ նկատի ունենալով ՀՀ քաղաքացիական օրենսգրքի 23-րդ հոդվածի պահանջները։ Նույն գլխի 3-րդ կետն անհրաժեշտ է վերանայել, քանի որ միտքն անավարտ է։
	4. Միաժամանակ, նկատի ունենալով, որ լրացվող ստուգաթերթը կազմվել է հետևյալ նորմատիվ փաստաթղթերի հիման վրա՝
1) Առողջապահության նախարարի 2002 թվականի մարտի 06-ի N 138 հրաման,
2) Առողջապահության նախարարի 2006 թվականի մայիսի 17-ի N 533-Ն հրաման,
3) Առողջապահության նախարարի 2006 թվականի օգոստոսի 16-ի N 933-Ն հրաման, հայտնում ենք, որ նշված իրավական ակտերի նախաբանում՝ որպես լիազորող նորմ հղում է կատարված «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքին, որն ուժը կորցրած է ճանաչվել 2024 թվականի մարտի 25-ի ՀՕ-114-Ն օրենքի 56-րդ հոդվածի 2-րդ մասով։ 
Տվյալ դեպքում ստացվում է, որ ստուգաթերթի հիմքում դրված իրավական ակտերն իրավական հիմք չունեն և դրանց հիման վրա կատարված ստուգումների արդյունքները կարող են վիճարկվել: Սակայն նկատի ունենալով, որ նշված ակտերով կարգավորվող հարաբերությունների համար այժմ հիմք են հանդիսանում «Հանրային առողջապահության մասին» օրենքի դրույթները՝ առաջարկում ենք Առողջապահության նախարարության գործընկերների հետ քննարկել նախագծով լրացվող ստուգաթերթի համար հիմք հանդիսացող Առողջապահության նախարարի համապատասխան հրամաններում փոփոխություններ կատարելու և լիազորող նորմեր նախատեսելու հարցը:
	













1. Ընդունվել է.

Կատարվել է համապատասխան փոփոխությունը:







2. Ընդունվել է.
Կատարվել է համապատասխան փոփոխությունը:






3. Ընդունվել է.
Կատարվել է համապատասխան փոփոխությունը:




4. Մասամբ է ընդունվել 

Համաձայն՝ 2024 թվականի մարտի 25-ի «Հանրային առողջապահության մասին» ՀՕ-114-Ն օրենքի 56-րդ հոդվածի 1-ին մասի՝ Մինչև սույն օրենքն ուժի մեջ մտնելը «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքի հիման վրա ընդունված իրավական ակտերը շարունակում են գործել մինչև նոր իրավական ակտերով դրանք ուժը կորցրած ճանաչելը:
[bookmark: _GoBack]Միաժամանակ, Առողջապահության նախարարության կողմից նշված հրամաններում փոփոխություններ կատարվելու դեպքում Գրասենյակը կիրականացնի համապատասխան փոփոխություններ՝ գործող իրավակարգավորումներին համապատասխանեցման նպատակով։



